
2026ستمبر2اوننگ گوجری  نيوز  بوليٹن  
************************ 

 يوه  آکاشوانی  جموں  ہے  عبيد لرحمان  تے   نصرت  تيں  خبر  سُنو۔ 
******************** 

HEADLINES 
ويں  قومی   41۔  وزير  اعلی  عمر  عبدالله  نے  سرينگر  مانہہ  کيميکل  انجئنيراں  غی ١

کنونشن  غو  افتتاح  کيو  تے  کہيو  کہ  تمام انجينئر  جموں  کشمير  غی  ترقی  نانہہ   
 بہترين تے  پائيداد  تعميرات  نال  بادو  ديں۔ 

  ۔  جموں کشمير  سرکار  نے انتظاميہ  مانہہ  بڑا  پيمانہ  ور ادلہ  بدلی  کرتا  واں  کئ، ٢
 جے کے  اے  ايس  افسراں  گو  تبادلو  کيو  ہے۔ 

۔  سرکار  نے  آئينده  سرمائی  اجلاس  غے  دوران  قانون  ساز  کونسل  غی  کاروائياں   ٣
 ناہہ  نيوا  پورٹل  غے  ذريعے  انجام  دين  بارے  محکماں  نانہہ  حکم دتو  ہے۔ 

۔ جموں  غے  اندر  جنم اشٹمی  غا  تہوار تيں  پہلاں  انتظاميہ  ،  شہراں  غے  اندر  پتنگ  ۴
ں تے  جاری  ہدايتاں  غی  خلاف  ورزی  کرن  آلاں  اڑُان  آلا  تاگا  گو  جائيزو  لے  رئی  ہي 
غے  خلاف  سخت کاروائی  کی  جارئی  ہے۔    

۔ جموں کشمير  غے  اندر  کئی  جگہاں  ور  پاری  بارش  درج  کی  گئی  ہے  محکمہ   ۵
ستمبر  توڑی  کئی  جگہاں  ور  بارشاں  غی  پيشن  گوئی  کی  ہے۔  4ئيندهموسميات  نے  آ  

******************** 
CM  SEMINAR 

ويں  قومی    41وزير  اعلی  عمر  عبدالله  نے  ا ج  سرينگر  مانہہ  کيميکل  انجنئيرز  غی 
کنووکيشن  گو  افتتاح  کيو۔اس  موقعہ  ور موصوف  نے  بايو  ماس  غا موضوع  ور  منعقد  

ايک  قومی  سيمنار  غو  وی  افتتاح  کيو۔اجتماع  نال  خطاب  غے  دوران  موصوف  نے    
جموں  کشمير  غا  ذرعی  ،  باغبانی  تے  جنگلات  شعبہ  گو  ذکر  کرتا  واں  دسيو  کہ   
کس  طرح  بايو  ماس  غا مواد  نال  صاف  توانائی  پيدا  کی  جارئی  ہے۔موصوف  نے   

يو  کہ  اس  عمل  نال  معشيت  غی  نوی  راه  ہموار ہو  رئی  ہيں ۔  وزير  اعلی  نے   کہ
تعليم  تحقيق  تے  صنعت  گا  سانجا  تال  ميل نال  اس  سيکٹر  مانہہ  مزيد  کم  کرن غی   

ضرورت  ور  زور  پايو  ہے۔تے  ليبارٹری  تيں  زمينی  سطح  ور  ان  ايجادات  نانہہ   
استعمال  کرن تے  ترقی  دين  ور  وی  تبادلہ  خيال  کيو۔  وزير  اعلی  نے  انجئيرز  نانہہ   

کہيو  کہ  وے  جموں  کشمير غی  ترقی  غی  کہانی  نانہہ  زياده  تعميرات  غے  بجائے   
اچهی  تے  پائيدار  تعميرات  نال  بدليں۔اس  موقعہ  ور  مزيد  بولتاں  واں  وزير  اعلی  عمر  

نے  اس  طرح  کہيو۔۔۔۔۔۔۔۔۔   عبدالله   
********************* 

JK  ADM  RESHUFFLE 
جموں  کشمير  سرکار  نے  انتظاميہ مانہہ  ادلہ  بدلی  گو ايک  بڑو فيصلو  ليتا  واں  کئی،   

جے  کے  اے  ايس  افسراں  گا  فوری  طور  تبادلہ  تے  دوجی  جگہاں ور  تقرری  گو   
حکم  نامو  جاری  کيو  ہے۔اس  آدڑر  غے  تحت  يو  ٹی  غے  اندر  کئی  محکماں  مانہہ   

کم  کررہيا  افسراں  گو  تبادلو  وی  شامل  ہے۔  سرکار  غی  طرفوں  اس  ادلہ  بدلی  مانہہ   
ديہی  محکمہ  سماجی  فلاح  و  بہبود  محکمہ ،  خوراک  تے  سيول  سپلائی  تيں  علاوه   



،  محکمہ  خزانہ  تے  پی  ڈبليو  ڈی  گا افسران  شامل  ہيں  اس     سياحت  ،  تعليم  ،  صحت
آڈر  مانہہ  سنئر  تے  جونئير   سکيل  جے  کے  اے  ايس  افسراں  نانہہ  نوی  ذمے    

داری  دتی  گئی  ہيں  تے  کئی  افسراں  غی  خدمات  نانہہ  دوجا  محکماں  غا  اختيارات   
مانہہ  رکهيو  گيو  ہے۔سرکار  نے  اس  حکم  نامہ  غے  تحت  تمام  متعلقہ  افسراں  نانہہ   
 ہدايت  جاری  کی  ہيں  کہ  وے  اپنی  حاليہ  تعيناتی  وروں  فوری طور  ور  ريليو  ہوجئيں۔ 

********************* 
NEVA PORTAL 

  21جموں  کشمير  حکومت  نے  تمام  انتظامی  محکماں  نانہہ  ہدايت  دتی  ہے کہ  وے
تيں شروع ہون  آلا جموں  کشمير  قانون  ساز  اسمبلی  غا  سرمائی  اجلاس    2026ستمبر

تيں  قانون  ساز ی  گا  تمام  معاملات  اجلاس  تيں  قانون  سازی  گا  تمام  معاملات  قومی   
ای  ودهان پورٹل  يعنی  نيوا  غے  ذريعے  چلاويں  تے ان  غو  انتظام  سنبهاليں  يہ  ہدايت 

محکمہ  قانون  انصاف  تے  پارليمانی  امور  غی  طرفوں  ايک  سرکلر  غے  ذريعے    
جاری  کی  گئی  ہيں اس  سرکولر  غے  مطابق،  اراکين  اسمبلی  غی  طرفوں جمع  کرايا   
گياسوالات  پہلاں ہی  متعلقہ  محکماں تک  نيوا  پورٹل  غے  ذريعے  بهيج  دتا  گيا  ہيں   

غی  محکماں  توڑی  رسائی  وستے  لاگ ان غی  تفصيلات  وی  تيار      تے نيوا  پورٹل
 کردتی  گئی  ہيں۔ 

******************** 
JK  WILDLIFE 

جموں  کشمير  محکمہ  جنگلات  غی  طرفوں  جموں  خطہ  غے  اندر  جنگلی  حيات  گا   
تهفظ  تے  ماحولياتی  سياحت  غا  تهفظ  تے  ماحولياتی  سياحت  گا  بادا  وستے  کئی اقدام  

سياحتی  رستاں     3کيا  جارہيا  ہيں  ۔  کٹهوعہ  غا  مارا  نامہ  نگار  نے خبر  دتی  ہے  کہ 
نانہہ  منظوری  دتی  گئی  ہے  تے  سياحاں  واسطے  ہٹس  تے  دوجی  بُنيادی  سہوليات   

اس  قدم  گو     تيار  کرن گا  منصوباں  ور وی  کم  جاری  ہے۔حُکام  نے دسيو  ہے  کہ 
مقصد  جنگلات  تے  جنگلی  حيات  غا  علاقا ں  نانہہ  سياحت  نال  جوڑنو  ہے  تے  مقامی  

آبادياں  تے  کساناں  وستے  روزگار غا  موقعہ  پيدا  کرنو  ہے۔اس  سلسلہ  مانہہ  جنگلی    
جارہيو     جانوراں  غی  وجہ  نال  فصلاں  گا  نقصان  غا  معاوضہ  ور  وی  غور  کيو

ہے۔امُيد  کی  جارئ  ہے  کہ  اس  قدم  نال   جنگلات  غی  سياحت  نانہہ  بادو  ملے  غو   
تے خطہ  غے اندر  پائيدار  زندگی  گا  نوا  موقعہ  پيدا  ويں  گا۔اس  سلسلہ  مانہہ  مزيد  گل  

ر  نے  اس   کرتا  واں  آئی  ايف ايس  ،  ريجنل  والڈ  لائيف  وارڈن  جموں  سنديپ  کما 
 طرح کہيو۔۔۔۔۔۔۔۔۔۔ 

********************** 
JMC  DRIVE 

جموں  ميونسپل  کارپوريشن  نے ا ج  بهگوتی نگر  چوک  تيں کنال  روڈ  آلے  پاسے  نو   
تعميراتی  فلائی  اوور  پلُ  غے  تهلے  صفائی  مہم  چلائی  جس  دوران  جے ايم  سی  غی  

ٹيم  نے  کئی  غير  ضروری  ڈهانچاں  نانہہ  ہٹايو  ۔  سڑکاں  نانہہ  صاف  کرن تے عوامی   
سہوليات  تے  گڈياں غی  آوجائی  مانہہ  آسانی  پيدا  کرن خاطر  اس  طرح  غی  مہم  جاری   
ہيں  ۔اس  فلائی  اوور  پلُ  غی  تعمير  آليں  جاری  ہے۔اس  سلسلہ  مانہہ  پيش  ہے  مارا   
۔۔۔۔۔۔۔۔نامہ  نگار  غی  ياه  رپوٹ۔     

********************** 
JANMASHTAMI 



جنم  اشٹمی  غی  تقريبات تيں  پہلاں   جموں  گا  بازاراں  مانہہ  تہوار  غی  رونق   بده   
گئی  ہے۔دُکاناں   مانہہ  لوکاں  غی  خاصی  بهڑ  ديکهی  جارئی  ہے۔لوک  بهگوان   کرشن   

غی  مورتياں  ،  روايتی  لباس  ،  سجاوٹ  غو  سامان  ،  مٹهائی  تے  پوجا  غا  ديگر   
ضروری  سامان  خريد  رہيا  ہيں  ۔بازاراں  نانہہ  وی  سجايو  گيو  ہے  ،  جس  تيں  ہر   

طرف  تہوار  غو  ماحول  نظر  آرہيو  ہے۔  دوجی جانب  جنم  اشٹمی  تيں  پہلاں، ادهمپور   
شيشہ  سنگ  لپٹی  وی  پتنگ  گا  تاگا   ضلع  انتظاميہ  نے  ممنوعہ  مصنوعی  نائلون تے   

،  جنہاں  نانہہ  عام  طور  ور  چائنيز  تاگو  يا  پکو  تاگو  کہيو  جے ،  اس  غی  فروخت   
تے  زخيره  کرن  غے  خلاف  کاروائی  تيز  کردتی  ہے۔اس سلسلہ  مانہہ  تحصيلدار  

ادهمپور  ، جے  سنگه  غی  سربراہی  مانہہ  دس  رُکنی  ٹيم  نے  دُکاناں  تے  بازاراں  گو   
اچانک  معائنو  کرے  غے۔خلاف  ورزی  کرن  آلاں  غے  خلاف  سخت  قانونی  کاروائی   

کرتا  واں  پاری  جرمانو   عائد  کيو  ۔اس  بارے  گل  کرتا  واں  تحصيلدار  ادهمپور   جے   
 سنگه  نے  اس  طرح  کہيو۔۔۔۔۔۔۔۔۔ 

********************* 
BHARAT  GAURAV  TRAIN 

آئی  آر  سی  ٹی  سی  جموں  تيں  ايک  خصوصی  بهارت  گورو  ياترا  ريل  چلان  وستے   
تيار  ہے  جس  مانہہ  عقيدت  منداں  نانہہ  ايک  ہی  سفر  غے  دوران  کئی  نامور  مزہبی  

  14دن  غا  سفر  ور  13مقامات  غو  دورو  کرن غو  موقعو  فراہم  وے  غو۔  ياه  ريل    
نومبر  نانہہ  جموں تيں  چلے  غی  جہڑی  جے  تيروپتی  راميشور  ،  مادوری،  کنياکماری  

تے  ماليکرجُنا  ريلوے  سٹيشناں  توڑی  غو  سفر  کرے  غی۔  اس  دوران  اس  ريل  گڈی   
ياه   مانہہ  ملک  غا  کئی  مزہبی  تے  ثقافتی  مرکزاں  وروں  عقيدت  مند  سوار  ويں  گا۔  

نومبر  نانہہ  واپس  جموں  پجُے  غی ۔اس  قدم  گو  مقصد  عقيدت    26خصوصی  ريل  گڈی
منداں  نانہہ  کئی  مزہبی  مقامات  تک  آسانی  نال  رسائی  فراہم  کرنو  ہے۔  اس  خصوصی  

ريل  بارے  مزيد  بولتا  واں  ايک  حُکام  نے  اس  طرح  کہيو۔۔۔۔۔۔۔۔    
******************** 

UDH  MUSHROOM 
ادهمپور  مانہہ  خواتين  تيزی  تيں  ٹنگڑی  يعنی اوئسٹر  مشروم  غی  کاشت  نانہہ خود کار  

روزگار  تے  مالی  خود  مختاری  غو  ذريعو بنا  رئی  ہيں  ۔  بٹل  بالياں  غی  رہن  آلی    
نانہہ    مشروم    وشالی  شرما،  جہيڑی  ايک  بے  روزگار  گريجويٹ  ہيں  نے  اپنا  کہر 

غی  کاشت  گا  يونٹ  مانہہ  تبديل  کيو  ہے۔  وه  خود  مشروم  غی   پيداوار  تے  مارکيٹنگ 
غو کم  سنبهال  رئی  ہيں۔وشالی  غی  يہ  پہل  ظاہر  کرے  کہ  مشروم  غی  کاشت  خواتين   
تے  نوجواناں  واسطے  روزگار  تے  آمدنی  غو  ايک  اچهو  ذريعو  بن  سکے۔ادهمپور   

کونٹل   650تيں  متی  کاشتکار مشروم  لگا  رہيا  ہيں  تے  ہر  سال  تقريباً  600ضلع  مانہہ 
مشروم  اگُايا  جارہيا  ہيں  ۔اس طرح  مشروم  غی  کاشت  زرعی  کاروبار  گا  ايک  اہم    

اس  طرح   شعبہ  غا  طور  ور  ابُهری  ہے۔اپنا  سفر  غا  بارا  مانہہ  وشالی  شرما  نے  
 کہيو۔۔۔۔۔۔۔۔

********************** 
WEATHER 

جموں  کشمير  غا  کئی  علاقاں  مانہہ  اچهی  خاصی  بارش  درج  کی  گئی۔ کٹهوعہ   
ملی  ميٹر    50ملی  ميٹر  تے  راجوری  مانہہ 51.8ملی  ميٹر  ،  پہلگام  مانہہ  102مانہہ 

ستمبر  نانہہ   4بارش  ہوئی  ہے۔  محکمہ  موسميات  غی  پيشن  گوئی  غے  مطابق  اج  تے 



کئی  مقامات  ور  گرج  چمک  سنگ  بارش  متوقع  ہے۔  کجُه  علاقاں  مانہہ  اس  دوران    
توڑی  دير  واسطے  تيز  بارش  ہوسکے۔  اس  تيں  بعد  موسم  عام  طور  ور  گرم تے  ہوا  

ستمبر توڑی  جاری  ريں  گا۔   13مانہہ  نمی  رہن  غی  توقع ہے  تے  ايسا  ہی  حالات 
لوکاں  نانہہ  مشورو   دتو  گيو  ہے  کہ  تيز  بارش  غے  دوران  محتاط  ريں  تے  مقامی   
موسمی  ہدايات  ور  عمل  کريں۔  اس بارے  مزيد  جانکاری  ديتا  واں،  محکمہ  موسميات  

 غا  ڈائريکٹر  مختار  احمد نے  اس  طرح  کہيو۔۔۔۔۔۔۔۔۔۔۔
******************** 


